
商山四皓

作者：李白　唐

↑ 全唐詩�卷181

参阅维基百科中的：商山四皓

閲文言維基大典文：商山四皓

白髮四老人，昂藏南山側。

偃臥松雪間，冥翳不可識。

雲窗拂青靄，石壁橫翠色。

龍虎方戰爭，于焉自休息。

秦人失金鏡，漢祖升紫極。

陰虹濁太陽，前星遂淪匿。

一行佐明聖一作「兩」，倏起生羽翼。

功成身不居，舒卷在胸臆。

窅冥合元化，茫昧信難測。

商山四皓

飛聲塞天衢，萬古仰遺跡。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

